11-nji tema: Tutuş sredanyň mehanikasynyň elementleri.
1. Suwuklyklaryň we gazlaryň umumy häsiýetleri. Paskalyň kanu-ny. Arhimediň kanuny.  
2. Suwuklyklaryň hereketiniň we deňagramlylygynyň deňlemesi.  

3. Şepbeşiklik. Suwuklygyň akymlary.

Suwuklyklaryň we gazlaryň umumy häsiýetleri.
Gaz molekulalarynyň arasynda özara täsiriň ujypsyzlygy zerarly olar tertipsiz (haotik) hereketdedir. Molekulalaryň hereketleri erkindir. Molekulalar biri-biri bi​len çakyşma netijesinde dürli taraplara zyňylýarlar we berlen göwrümiň hemme ýe​rine ýaýraýarlar. Şonuň üçin hem gazyň göwrümi deregine onuň ýerleşen gabynyň göwrümi kabul edilýär. Suwuklyklar özüni çäklendirýän üstüň formasyny kabul edýärler.

Suwuklyklarda gazlardan tapawutlylykda molekulalaryň özara täsir güýçleriniň ululygy netijesinde molekulalaryň arasynda uzaklyklar, takmynan deňdir. Şonuň üçin hem suwuklyklaryň üýtgewsiz öz göwrümi bardyr. Suwuklyklaryň we gazlaryň häsiýetlerinde düýpli tapawutlaryň barlygyna seretmezden, birnäçe mehaniki hady​salarda, olaryň häsiýetleri şol bir parametrler we deňlemeler bilen aňladylýar.Mehanikanyň gazlary we suwuklyklary öwrenýän bölümine gidroaeromehani​ka diýilýär. Onda birmeňzeş usullar bilen gazlaryň we suwuklyklaryň hereketi we deňagramlylygy, özara täsirleri, olaryň gaty jisimler bilen täsirleri öwrenilýär. 

Deňagramlaşan haldaky gazlar we suwuklyklar üçin basyş Paskalyň kanuny​na boýun egýär: dynçlykdaky suwuklygyň (gazyň) islendik nokadynda basyş hemme tarapa deň ugrukdyrylandyr we deň geçirilýändir.
Dynçlykdaky suwuklygyň agramynyň onuň basyş döretmek täsirine seredeliň. Deňagramly halda suwuklykda gorizontal ugur boýunça basyş üýtgemeýär. Şol se​bäbe görä suwuklygyň üsti gorizontal ýagdaýda bolýar. Eger suwuklyk gysylmaýan bolsa, onda onuň dykyzlygy basyşa bagly däldir. Suwuklyk sütüniniň beýikligini h, kese-kesiginiň meýdanyny S, dykyzlygyny t bilen belläliň.

Suwuklygyň aşaky gatlaklaryndaky basyş güýji ýo​karky gatlaklardakydan uludyr. Şonuň üçin hem suwa çümdürilen jisime ýokaryk ugrukdyrylan Arhimediň güýji täsir edýär.

Arhimediň kanuny: suwuklyga (gaza) çümdürilen jisim öz göwrümi​ne deň göwrümli suwuklygy (gazy) gysyp çykarýar we oňa şol göwrümdäki suwuklygyň (gazyň) agramyna deň bolan we ýokarlygyna ugrykdyrylan FA güýç täsir edýär: 
Suwuklyklaryň hereketiniň we deňagramlylygynyň deňlemesi

Suwuklykda ugurdaş hereket edýän bölejikleriň bileligine akym diýilýär. Suwuklygyň hereketi grafikde akym çyzyklary bilen aňladylýar. Akym çyzyklarynyň islendik nokadyna geçirilen galtaşma bilen suwuklygyň tizliginiň wektory gabat gelýär. Akym çyzyklarynyň gürlüginiň bahasy, ýagny çyzyklaryň sanynyň perpendikulýar tekizligiň meýdanyna bolan gatnaşygy, tizligiň uly ýerinde ýokarydyr we ter​sine tizligiň kiçi ýerinde pesdir. Akym çyzyklary suwuklygyň hereketiniň ýagdaýyny görkezýär.

Akym çyzyklary bilen gurşalan suwuklygyň bölegine akym turbasy diýilýär. Eger akym çyzyklarynyň görnüşi we ýerleşişi üýtgemeýän bolsa hem-de dürli nokatlaryň tizlikleri hemişelik bolsa, onda şeýle akyma durnukly ýa-da stasio​nar akym diýilýär. Haýsy hem bolsa bir akym turbasyny alalyň we onda iki sany S1 we S2, kese-kesigi saýlalyň
Içki sürtülmesi ýok bolan suwuklyklara ideal suwuklyklar diýilýär. Tebigat​da ideal suwuklyklar ýokdur. Emma şeýle-de bolsa bu kanunalaýyklyklary ideal suwuklyk üçin tapyp, soňra hakyky suwuklyklar üçin düzediş girizmek üçin ulan​mak amatly modeldir. Bu modelde akym çyzyklary bilen bölünýän birmeňzeş tizlikli böleklere gatlak görnüşde seredilýär.
Şepbeşiklik – suwuklygyň bir böleginiň başga bölegine görä akmagyna garşylyk döredýänligi netijesinde ýüze çykýan häsiýetdir. Oňa içki sürtülme-de diýilýär. Şepbeşiklik real suwuklyklaryň hemmesine mahsusdyr.
Proporsionallyk koeffisiýenti h suwuklygyň tebigatyna baglydyr. Oňa dinamiki şepbeşiklik ýa-da şepbeşiklik koeffisiýenti diýilýär.
Suwuklyklaryň iki hili akyşy bardyr. Eger suwuklyklardan şertli alnan gatlaklar biri-biri bilen garyşman akýan bolsa, onda beýle akyma laminar (gatlaklanç) akym diýilýär. Eger-de gatlaklar garyşyp akýan bolsa turbulent (köwlenmeli) akym diýilýär.
Suwuklyklaryň laminar akymy pes tizliklerde ýüze çykýar. Turbadan akýan suwuklygyň daşky gatlagy suwuklygyň we turbanyň molekulalarynyň dartyşma güýçleri netijesinde hereketsizdir. Içki gatlaklaryň tizlikleri bolsa turbadan daşlaşdygyça ýokarlanýarlar. Iň ýokary tizlik turbanyň oky boýunça hereket edýän gatlaga degişlidir.
Turbulent akymda suwuklygyň bölejikleriniň hereket tizlikleriniň ugry​na perpendikulýar bolan düzüjiler ýüze çykýar. Netijede bölejikler bir gatlakdan beýlekä geçmäge ukyply bolýar we turbanyň kese-kesiginiň köp böleginde tizlikler birmeňzeş bolýar. Turbanyň diwarynyň golaýynda tizligiň gradientiniň ýokary bol​magy köwlenmeli akym döremegine getirýär.

Suwuklykda gaçýan kiçijik sferik jisimiň tizligini ölçemek şepbeşikligi kesgit​lemäge mümkinçilik berýär. Bu usula Stoksyň usuly diýilýär.
